
PROFESSOR PO‘LAT SOLIYEYV IJODIDA MANG‘ITLAR DAVRI
TARIXI MASALALARI

Nosirov Sherzod O ‘ktam o°g‘li
Buxoro davlat universiteti, o ‘qituvchi

Bugungi kunga kelib tarix fanida Vatan tarixining dolzarb muammolarini
tadgiq etishga tamomila yangicha uslublar bilan yondashish davri boshlandi. Bu
davrning asosiy xususiyati ilgari tadgiq etilgan tarixiy vogealar mohiyatini mutlago
yangicha mushohada gilish bilan ta’riflanadi. Zero zamonamiz tarixchi olimlariga
o‘tmish haqidagi haqgiqatni aniglashdek mas’uliyatli va muhim vazifani tazyiq va
nazoratlarsiz, xolisona, “mumkin” yoxud “mumkin emas” degan cheklashlarsiz
bajarish imkoni yaratildi.

Po‘lat Soliyev o‘tgan asrda O‘zbekistonda tarix fani sohasida birinchi bo‘lib
professor unvoniga sazovor bo‘lgan, O‘zbekiston va O‘rta Osiyo xalqlarining
tarixini ilmiy asosda o‘rganish maktabini yaratgan fidokor insondir.

Ibrohim Mo‘minov, Yahyo Gf‘ulomov, Rashid Nabiyev kabi mashhur
tarixchi olimlar shu maktabda voyaga yetgan. Atoqli o‘zbek shoiri Hamid Olimjon
shu olimdan Samarqand Davlat Universitetida saboq olgan. Professor Po‘lat
Soliyev XX asrning dastlabki o‘ttiz yilligi mobaynida Fayzulla Xo‘jayev, Abdurauf
Fitrat, Sadriddin Ayniy, Cho‘lpon, Abdulla Qodiriy, Xodi Fayziy kabi yirik davlat
va jamoat arboblari, fan va majaniyat namoyandalari bilan hamfikr, hammaslak
bo‘lgan. Ular Po‘lat Soliyevga yangi milliy tarixnavisligimizning qaldirg‘och,
fundamental asarlarini yaratgan olim sifatida katta hurmat-ehtirom bilan garaganlar.

Tarixshunos olim Po‘lat Soliyev O‘zbekiston va O‘rta Osiyo xalqlari tarixiga
doir gimmatli manbalarni ham to‘plagan. Ularning asosiy qismi hozirgi kunda Abu
Rayhon Beruniy nomidagi Shargshunoslik instituti qo‘lyozmalar zaxirasida va
kutubxonasida saglanmogda.

Zamondoshlari uning o‘ta bosiq, kamgap, chuqur ichki madaniyatli, kamtar,

ilmiy bahslarda boshqalarning nuqtai nazari va fikrini diqqat bilan o‘rganib,

munozarali jihatlarini chuqur asosli dalillar bilan isbotlab beradigan inson va olim
ekanligini 0°z xotiralarida yozib qoldirganlar.

1927-1930 yillarda O‘zbek Davlat Pedagogika akademiyasi ijtimoiy va
iqtisodiy bo‘limi talabasi bo‘lgan akademik Yahyo G‘ulomov ustozi professor
Po‘lat Soliyevni xotirlar ekan, uni arab, fors, rus va turkiy tillarni mukammal
biladigan, Sharqg huqugqi, falsafasi, axlogi, tarixi, ayniqgsa, Turkiston xalglari
tarixining chuqur bilimdoni sifatida ta’riflaydi.

Yahyo G‘ulomovning xotirlashicha, Po‘lat Soliyev “Turkiston tarixi
bo‘yicha o‘qigan ma’ruzalari xotimasida kishini avvalo o‘z mamlakati, shahri va
tug‘ilib o‘sgan qishlog‘ining tarixini yaxshi bilishga da’vat etardi”.

Buxoro tarixi O‘zbekiston tarixining tarkibiy qismi sifatida O‘zbekiston
Mustaqilligi yillarida, aynigsa keyingi uch yilda madaniy-ma’rifiy jabhalarda olib
borilayotgan keng islohotlar natijasida fan darajasiga ko‘tarildi. Buxoro tarixiga
qiziqish va uni jamiyatning ziyoli tabaqalari o‘rtasida targ‘ib qilish uzoq o‘rta
asrlardan boshlangan. Bu holatni o‘sha davrning ma’rifiy ehtiyoji deb qarash kerak.
Bunga misol qilib Muhammad Narshaxiyning “Buxoro tarixi” asarini ko‘rsatish
mumkin. Undagi ma’lumotlar ayrim hollarda rivoyatlar bilan omuxta holda taqdim
gilinishini o‘sha davrning uslubi va tarix yozish tartibi deb hisoblash o‘rinli. Shunga
qaramay, asar faktik ma’lumotlarga boyligi bilan ilk mahalliy tarixnavislikning
diqgatga sazovor namunasidir.

XX asrning 20-30-yillarida sermahsul ijod gilgan atogli muarrix Po‘lat Solievning
ilmiy merosi, uning ijodi to‘g‘risidagi ayrim biografik va publitsistik maqola va
risolalarni istisno gilganda, hali etarli bahosini olmagan.

Po‘lat Solievning “Mang‘itlar saltanati davrida Buxoro o‘lkasi” nomli asari
mang‘itlar davri tarixini o‘rganish uchun qo‘shimcha ma’lumotlarni olish imkonini
beradi. Ushbu tadqiqotda muallif o‘zidan oldingi tarixchilarning asarlaridan manba
sifatida foydalangan bo‘lsa-da, Ahmad Donish, Mirzo Somiy nuqtai nazarini to‘liq

qabul gilmagan va o‘z mustaqil fikriga ega bo‘lgan.

Buxoro o‘lkasining tanazzulga yuz tutish sabablarini Po‘lat Soliev mang‘itlar
hukmronligi bilan bog‘laydi. IX-XV asrlarni Buxoro tarixidagi porloq davrlar deb
hisoblaydi. Negadir mo‘g‘ullar istilosi davridagi vayronagarliklar, igtisodiy va
siyosiy tanazzul muallif tomonidan chetlab o‘tilgan. Buning o‘rniga mang‘it
qabilalarining aynan mo‘g‘ullar istilosi davrida Chingizxon qo‘shinlari tarkibida
g‘arbga tomon siljiganligi va Amudaryoning quyi oqimiga kelib o‘rnashib olganligi
va keyingi asrlarda, xususan Shayboniyxon hukmronlik yillarida uning qo‘shini
tarkibida Xuroson vyurishlarida ishtirok etishi, keyinchalik Qarshi atroflarida
joylashib olishi kabi ma’lumotlar tavsiya etiladi.

Ahmad Donish va Sadriddin Ayniydan farqli o‘laroq, Po‘lat Soliev
mang‘itlar davri tarixini qisqa xronologiyada beradi. Asosan Amir Shohmurod,
ya’ni Amir Ma’sumdan Amir Muzaffargacha bo‘lgan davr qamrab olingan.
Mang‘itlarning tashqi siyosatiga tanqidiy munosabat bildiradi. Evropaning qudratli
davlatlari tashqi siyosatida ustuvor bo‘lgan “Sharq masalasi”ning musulmon
mamlakatlari uchun gay darajada xavfli ekanligidan Buxoro hukmdorlari
bexabarligini afsus bilan yozadi.

Po‘lat Soliev fikricha, mang‘itlar hukmronligi Amir Ma’sumdan, ya’ni Amir
Shohmuroddan boshlangan. Muhammad Rahimxonni umuman tilga olmaydi. Lekin
Amir Doniyolning Ashtarxoniylar davridagi obro‘-e’tiborini adolat yuzasidan
e’tirof etadi. Buxoroning so‘nggi o‘rta asrlar tarixnavisligida Amir Shohmurod
shaxsi ijobiy bo‘yoqlarda tasvirlanadi. Aynigsa, Ahmad Donish Amir Shohmurodni
ummaviylarning sakkizinchi xalifasi Umar bin Abdulazizga qiyoslab, uning
darvishona turmush tarzini magqtovlar silsilasida bayon etadi. Po‘lat Soliev ushbu
an’anadan chekingan holda Amir Shohmurod shaxsiga o‘ta tangidiy munosabatda
bo‘lgan va uning islohotchilik faoliyatiga panja ortidan gqaragan. Amir Shohmurod
davrida dinning maydalashib ketganini qoralaydi. Mazkur masalada Po‘lat Soliev va
Fitrat fikrlari mushtarak.

Po‘lat Solievning “Mang‘itlar saltanati davrida Buxoro o‘lkasi” nomli

risolasini tadqiq etish natijasida quyidagi xulosalarni ilgari

- risola murakkab tarixiy davrda yozilgani bois, unda davr ilmiy tafakkuri
aks etishi mugarrar edi;

- muallif masalani hukmron mafkura talablari doirasida bayon etish
uchun o°zini mas’ul deb hisoblagan;

- muallif Buxoro amirligining Rossiyaning yarim mustamlakasiga
aylanishini Buxoroning o‘z mustaqilligidan to‘la mahrum bo‘lishi deb hisoblab,
so‘nggi Buxoro amirlari — Amir Abdulahad va Amir Olimxon siyosiy faoliyatini
izohlashni lozim topmagan;

Buxoro xonligi ijtimoiy-igtisodiy hayotida muhim rol o‘ynagan Jo‘ybor
x0‘jalari xonadoni tarixi bo‘yicha o‘tgan asrning 50-yillarida P.P.lvanov tomonidan
fundamental tadgiqot amalga oshirildi. Olimning qizigish doirasi Jo‘ybor xo‘jalari
xo‘jaligining tashkil topishi va rivojlanishi masalalarini qgamrab oladi. U Xo‘ja
Islomning Buxoro xoni Abdullaxonga bo‘lgan ta’sirining moddiy va ma’naviy
sabablarini ochib berish jarayonida xonadonga tegishli erlarning miqdori to‘g‘risida
ma’lumot beradi Umuman, Xo‘ja Islom tomonidan xonadon iqtisodiy
poydevorining yaratilishi va mustahkamlanishini misollar bilan ko‘rsatib o‘tadi.

